
DIBAJI 

Taarifa ya uchambuzi wa majibu ya maswali ya mtihani wa Kidato cha Nne 2015 
kwa somo la Elimu ya Dini ya Kiislamu imeandaliwa kwa lengo la kutoa mrejesho 
kwa watahiniwa, walimu, watunga sera, wadhibiti ubora wa elimu, watunga 
mitaala na wadau wengine wa elimu kuhusu namna watahiniwa walivyojibu 
maswali ya mtihani huo. Majibu ya watahiniwa katika mtihani ni kiashiria 
kimojawapo kinachoonesha mambo ambayo watahiniwa waliweza kujifunza kwa 
ufasaha na yale ambayo hawakuweza kujifunza kwa ufasaha katika kipindi chote 
cha miaka minne ya Elimu ya Sekondari. 
 
Uchambuzi kwa kila swali umefanyika ambapo dosari mbalimbali zilizojitokeza 
wakati watahiniwa walipokuwa wanajibu maswali zimeainishwa kwa kuonesha 
watahiniwa walioshindwa kujibu kwa usahihi. Uchambuzi huu umeonesha jinsi 
watahiniwa walivyopata alama za juu, kati na chini kwa kila swali na sampuli za 
majibu ya watahiniwa waliofanya vizuri au vibaya zimeoneshwa.   
 
Taarifa hii inaonesha sababu mbalimbali ambazo zilichangia watahiniwa kuweza 
au kushindwa kujibu maswali kwa usahihi. Sababu zilizowafanya baadhi ya 
watahiniwa kuweza kujibu maswali kwa usahihi ni uelewa wa matakwa ya 
maswali na mada mbalimbali za somo la Elimu ya Dini ya Kiislamu. Aidha, 
uchambuzi uliofanyika unaonesha baadhi ya watahiniwa walishindwa kujibu 
maswali kwa usahihi kutokana na kutotambua matakwa ya maswali na kuwa na 
maarifa finyu katika mada mbalimbali za somo hili. Aidha, uchambuzi unaonesha 
kwamba kuna udhaifu mkubwa katika kujibu maswali ya kujieleza, kuhifadhi na 
kutafsiri Qur’an na Hadithi za Mtume (s.a.w).  
 
Baraza la Mitihani la Tanzania lina imani kuwa mrejesho uliotolewa 
utawawezesha wadau mbalimbali wa elimu kuchukua hatua madhubuti ili 
kuboresha ufundishaji na ujifunzaji kwa lengo la kupata ufumbuzi wa changamoto 
zilizoainishwa katika taarifa hii. Aidha, Baraza la Mitihani la Tanzania lina imani 
kuwa endapo maoni yaliyotolewa yatafanyiwa kazi ipasavyo, ujuzi na maarifa 
watakayopata watahiniwa wa Kidato cha Nne katika somo la Elimu ya Dini ya 
Kiislamu vitaongezeka na hatimaye kiwango cha ufaulu katika somo hili 
kitaongezeka. 
 
Baraza litashukuru kupokea maoni na mapendekezo kutoka kwa walimu, 
watahiniwa na wadau wengine wa elimu kwa ujumla ambayo yatasaidia katika 

kuboresha taarifa ya uchambuzi wa maswali ya mtihani wa Kidato cha Nne hasa 
katika somo la Elimu ya Dini ya Kiislamu. 
 
Mwisho Baraza la Mitihani linapenda kutoa shukrani za dhati kwa Maafisa 
Mitihani, Watahini, Makatibu Muhtasi na wengine wote waliohusika katika 
kuandaa taarifa hii. 
 
 

Dkt. Charles E. Msonde 
KATIBU MTENDAJI 

1.0 UTANGULIZI 
 

Taarifa hii inachambua ufaulu wa watahiniwa wa Mtihani wa Kidato cha 
Nne (CSEE) wa mwaka 2015 kwa somo la Elimu ya Dini ya Kiislamu. 
Mtihani wa somo la Elimu ya Dini ya Kiislamu uliofanyika Novemba 2015 
uliandaliwa kwa kuzingatia muhtasari wa somo hili kwa Kidato cha I – IV. 
Mtihani huu ulikuwa na karatasi mbili; karatasi ya kwanza ilikuwa na 
sehemu A, B, C, D na E zenye jumla ya maswali matano ya majibu mafupi 
(Objective Questions) ambapo watahiniwa walitakiwa kuyajibu maswali 
yote kwenye karatasi hii. Maswali haya yalikuwa na jumla ya alama 100. 
Karatasi ya pili iligawanyika katika sehemu A, B, C na D. Kila sehemu 
ilikuwa na maswali matatu ambapo mtahiniwa alitakiwa kujibu kwa 
kuandika insha moja kutoka kila sehemu. Kila swali lilikuwa na alama 25 
ambapo jumla ya alama ilikuwa 100. 

 
Jumla ya watahiniwa 44,349 waliandikishwa kufanya mtihani wa somo la 
Elimu ya Dini ya Kiislamu mwaka 2015. Kati ya hao, watahiniwa 41,200 
walifanya Mtihani huu. Idadi hii inaonesha ongezeko la watahiniwa 12,248 
ukilinganisha na watahiniwa 28,952 waliofanya mtihani wa somo la Elimu 
ya Dini ya Kiislamu kwa mwaka 2014. Watahiniwa 21,103 sawa na 
asilimia 51.2 ya watahiniwa waliofanya Mtihani walifaulu ambapo 19 
(0.1%) walipata A, 497 (2.3%) walipata B, 7,104 (33.7 %) walipata C, na 
13,483 (63.9%) walipata D. Watahiniwa 20,097 sawa na asilimia 48.8 
walifeli kwa kupata F. Kwa ujumla ufaulu wa mwaka 2015 umepanda kwa 
asilimia 24.67 ukilinganisha na ufaulu wa asilimia 26.55 wa mwaka 2014. 
 
Taarifa hii inaonesha uchambuzi wa maswali ya mtihani na majibu 
yaliyotolewa na watahiniwa. Sampuli za majibu ya watahiniwa waliojibu 
maswali vizuri na ile ya watahiniwa waliojibu vibaya kwa kila swali 
zimewekwa ili kuonesha kilichotarajiwa kufanyika na kile kilichofanywa 
na watahiniwa. Ufaulu wa watahiniwa uligawanywa katika makundi matatu 
ya vizuri, wastani na dhaifu kutegemea na wastani wa asilimia ya 
watahiniwa waliopata asilimia 30 au zaidi ya alama zilizopangwa kwa 
swali husika. Mada ilikuwa na ufaulu hafifu kama asilimia ya watahiniwa 
waliopata wastani wa asilimia 30 au zaidi walikuwa na  alama 0 hadi 29, 
alama 30 hadi 44 ufaulu ulikuwa ni wa wastani na alama 45 hadi 100 
ufaulu ulikuwa mzuri.  

Mwishoni mwa taarifa hii kumetolewa hitimisho na mapendekezo kutokana 
na uchambuzi wa maswali yote ulivyofanyika. Uchambuzi huu unatarajia 
kuimarisha ufundishaji na ujifunzaji wa somo hili la Elimu ya Dini ya 
Kiislamu kwa watahiniwa na hatimaye kuwa na ufaulu mzuri kwa mitihani 
ijayo ya taifa. 

 
2.0 TATHMINI YA KILA SWALI KWA KILA MADA 

 
2.1 KARATASI YA KWANZA 

 
2.1.1 Swali la 1: Sunnah na Hadithi 

 
Swali lilikuwa na vipengele kumi (i-x) na lilitahini mada za 
Sunnah na Hadithi ambazo zilijumuisha: Vitabu vya Hadithi, 
Mafunzo ya Hadithi Zilizoteuliwa, Historia ya Uandishi wa 
Hadithi, Uchambuzi wa Hadithi na Umuhimu wa Hadithi na 
Sunnah. Katika kila kipengele, mtahiniwa alitakiwa kuchagua 
jibu sahihi katika majibu matano (A - E) aliyopewa. Kila 
kipengele kilikuwa na uzito wa alama 1, hivyo swali lilikuwa na 
jumla ya alama 10.  
 
Asilimia 99.7 ya watahiniwa waliofanya mtihani huu walijibu 
swali hili. Asilimia 10.6 walipata alama 5 hadi 10, asilimia 39.1 
walipata alama 3 hadi 4 na asilimia 50.3 walipata alama 0 hadi 2 
miongoni mwao asilimia 3.9 walipata alama 0. Chati Namba 1 
inaonesha ufaulu huo kwa asilimia. 

 

 
Chati Namba 1:  Mwonekano wa Alama za Watahiniwa kwa Asilimia 

Uchambuzi uliofanywa katika majibu ya watahiniwa unaonesha 
kuwa, ufaulu wa watahiniwa katika swali hili ulikuwa mzuri. 
Watahiniwa waliopata alama za juu (10.6%) walionesha kuwa na 
maarifa katika mada za Sunnah na Hadithi, hivyo kuweza 
kuchagua majibu sahihi kwa vipengele zaidi ya vitano kati ya 
kumi vilivyopo kwenye swali. Watahiniwa waliopata alama za 
wastani (39.1%) waliweza kujibu kwa usahihi vipengele chini ya 
vitano vya swali. Vipengele ambavyo watahiniwa hao 
walichagua majibu sahihi ni (i), na (vii) vilivyohusu vitabu vya 
Hadithi (ii) na (iii) vilivyohusu Hadithi zilizoteuliwa. Ufaulu huo 
unaonesha kuwa mada zilizotahiniwa katika vipengele hivi 
zilieleweka vema kwa watahiniwa. Katika kipengele cha (iv) 
kilichohusu wasimulizi wa Hadithi na cha (x) kilichohusu 
umuhimu wa Sunnah na Hadithi, watahiniwa walio wengi 
hawakufanya vizuri kwa sababu katika kipengele cha (iv) 
walichagua zaidi jibu E badala ya A kwa kuwa walivutwa na 
umaarufu wa jina la Imamu Bukhari hivyo wakashindwa 
kukumbuka kuwa Imam Bukhari si Swahaba wa Mtume. Katika 
kipengele (x) walichagua zaidi majibu A na D badala ya B. 
Katika majibu hayo kuna neno “mwenendo” lililohusishwa moja 
kwa moja na tafsiri ya kilugha ya neno Sunnah. Kwa kuliona 
neno hili watahiniwa wengi walisahau matakwa ya swali ambayo 
yalihusu kazi kuu ya Sunnah. Watahiniwa wachache (3.9%) 
hawakuwa na uelewa wa mada zilizotahiniwa kwenye swali hili, 
hivyo kupata alama 0. Watahiniwa hao walishindwa kuchagua 
majibu sahihi kwa vipengele vyote 10. 

 
2.1.2 Swali la 2: Qur’an 

 
Swali lilihusu mada za Qur’an na lilikuwa na vipengele 15 (i-xv) 
vilivyobeba uzito wa alama 1 kwa kila kipengele. Swali lilikuwa 
na jumla ya alama 15. Katika swali hili mtahiniwa alitakiwa 
kuoanisha aya za Qur’an zilizokuwa katika Orodha A na majibu 
yake katika Orodha B.  
 
Asilimia 99.3 ya watahiniwa waliofanya mtihani walijibu swali 
hili. Asilimia 43.2 walipata alama 7 hadi 15, miongoni mwao 

asilimia 0.5 tu ndio waliopata alama zote 15 za swali, asilimia 
16.7 walipata alama 4.5 hadi 6.5, na asilimia 40.1 walipata alama 
0 hadi 4 miongoni mwao asilimia 5.8 walipata alama 0. Chati 
Namba 2 inaonesha ufaulu huo kwa asilimia. 
 

 
Chati Namba 2:  Mwonekano wa Alama za Watahiniwa kwa Asilimia 
 
Uchambuzi uliofanywa katika majibu ya watahiniwa unaonesha 
kuwa ufaulu wa watahiniwa katika swali hili ulikuwa ni mzuri 
kwa kuwa asilimia 59.9 ya watahiniwa walipata alama 4.5 
ambazo zilikuwa ni ufaulu wa wastani kwa swali hili. Ufaulu huo 
ulitokana na uelewa wa mada za Qur’an hivyo kuwa na maarifa 
ya kutosha katika Sura zilizoteuliwa na mafunzo yatokanayo na 
aya mbalimbali za Qur’an. Vipengele vilivyojibiwa vizuri 
ni:kipengele cha (i) kilichohusu ria katika mali za waislamu, 
kipengele cha (ii) kilichohusu Mtume kuwa kigezo cha 
waislamu, kipengele cha (vi) kinachozungumzia ujumbe wa 
waislamu kuwahusu watu wote, na kipengele cha (xv) kinachusu 
pango la Hiraa, sehemu ambayo ujumbe wa mwanzo ulimfikia 
Mtume.  
 
Hata hivyo, wapo watahiniwa (34.3%) waliofanya vibaya katika 
vipengele (iii), (iv), (v), (xii) na (xiii) na hivyo kupata alama za 
chini. Kwa kuwa aya kwa vipengele vyote zilitoka katika Sura 
tofauti tofauti za Qur’an, mtahiniwa alipaswa kuwa na ujuzi wa 

Qur’an ili aweze kujibu kwa usahihi. Hii inaashiria kuwa 
watahiniwa walikuwa na maarifa kidogo kuhusu sababu za 
kushushwa aya mbalimbali za Qur’an.  

  
2.1.3 Swali la 3: Tawhiid 

 
Swali lilihusu mada za Tawhiid na mtahiniwa alitakiwa 
kuzipanga sentensi katika mtiririko wenye kuleta mantiki katika 
vipengele (a), (b), na (c) ambapo kila kipengele kilikuwa na 
sentensi tano (i - v). Kipengele (a) kilijumuisha sentensi tano 
tofauti zinazoeleza maana ya dini kwa mtazamo wa kiislamu. 
Kipengele (b) kilihusu tafsiri ya Suratil-kafiruun inayothibitisha 
kuwepo kwa dini nyingi duniani na kipengele (c) kilihusu aya za 
Qur’an zinazoeleza kisa cha Nabii Adamu (a.s) kuhadaiwa na 
Iblis peponi. Kila kipengele kilikuwa na alama 5 na jumla ya 
alama zote za swali zilikuwa 15.  
 
Asilimia 98.9 ya watahiniwa waliofanya mtihani walijibu swali 
hili. Asilimia 29.9 walipata alama 7 hadi 15, miongoni mwao 
asilimia 0.7 tu ndio waliopata alama zote 15, asilimia 15.4 
walipata alama 4.5 hadi 6.5 na asilimia 54.7 walipata alama 0 
hadi 4 na miongoni mwao asilimia 33.8 walipata alama 0. Chati 
Namba 3 inaonesha ufaulu huo kwa asilimia. 

Chati Namba 3:  Mwonekano wa Alama za Watahiniwa kwa Asilimia 
Kwa ujumla ufaulu wa watahiniwa katika swali hili ulikuwa ni 
mzuri ambapo watahiniwa wengi walijibu vipengele vya (a), (b) 
na (c) kwa kufuata matakwa ya swali. Katika kipengele (b) 
watahiniwa hao waliweza kupanga kwa usahihi kwa kuwa 
waliulizwa Sura ya Qur’an inayohusu Tawhiid ambayo husomwa 
sana katika mada ya Sura zilizoteuliwa. Hii inaonesha kuwa 
watahiniwa wameihifadhi vizuri Suratil Kaafiruun hivyo 
waliweza kupanga aya zake kwa usahihi. Hali kadhalika ufaulu 
wa watahiniwa ni mzuri katika kipengele (c) kwa kuwa kisa cha 
Nabii Adam (as) ni maarufu. Watahiniwa wengi walishindwa 
kupanga kipengele (a) kwa sababu kipengele hiki kilihitaji 
maarifa ya mada ya Tawhiid hasa sehemu ya Maana ya dini kwa 
mtazamo wa kiislamu, maarifa ambayo watahiniwa hao 
hawakuwa nayo. 
 
Wapo baadhi ya watahiniwa (33.8%) waliokosa alama katika 
swali hili kwa kushindwa kufuata maelekezo ya swali. 
Watahiniwa hao hawakuandika majibu kwa namna ambayo 
walielekezwa katika swali na waliandika majibu yao kwa mtindo 
wa namba za kawaida (kiarabu) badala ya Namba za kirumi. 
Watahiniwa hao walipata alama 0 katika swali hili. 
 

2.1.4 Swali la 4: Fiqh 
 

Swali hili lilikuwa na vipengele 15 (a) - (o). Kila kipengele 
kilibeba uzito wa alama 2, hivyo swali zima lilikuwa na jumla ya 
alama 30. Mtahiniwa alitakiwa kujibu kwa kifupi maswali 
yaliyomo katika vipengele hivi. Mada za Fiqh zilizotahiniwa 
katika swali hili ni pamoja na mambo yanayomuhusu maiti, 
twahara, maisha ya mwanadamu, Zakat, Swaumu, Swala, Hija, 
Ndoa na Talaka. 
 
Swali lilijibiwa na Asilimia 99.8 ya watahiniwa wote waliofanya 
mtihani huu. Asilimia 21 walipata alama 13.5 hadi 29, asilimia 
28.6 walipata alama 9 hadi 13 na asilimia 50.4 walipata alama 0 
hadi 8.5 miongoni mwao asilimia 0.1 ya watahiniwa waliofanya 

swali hili walipata alama 0. Chati Namba 4 inaonesha ufaulu huo 
kwa asilimia. 
 

 
Chati Namba 4:  Mwonekano wa Alama za Watahiniwa kwa Asilimia 
 
Ufaulu wa watahiniwa katika swali hili ni mzuri kwa vile wengi 
(49.6%) wameweza kujibu kwa usahihi vipengele vingi vya 
swali na kupata alama 9 na zaidi ambazo zilikuwa ni wastani wa 
ufaulu kwa swali hili. Pamoja na kuwa mada nyingi za swali hili 
zimegusa maisha ya kila siku ya kiutendaji ya muislamu, 
yaonesha hata darasani mada hizi zimefundishwa na kueleweka 
vizuri kwa watahiniwa hao. Vipengele vilivyojibiwa vizuri na 
watahiniwa wengi ni (a), (b), (f), (h), (l), na (o). Katika vipengele 
hivi mada za muhtasari zilizotahiniwa ni Nguzo za Uislamu na 
Ndoa na Talaka. Watahiniwa walikuwa na maarifa ya kutosha 
katika mada hizi.  
 
Uchambuzi uliofanywa katika majibu ya watahiniwa waliojibu 
swali hili unaonesha kuwa, watahiniwa wengi (50.4%) 
walishindwa kujibu vipengele vinavyowataka kutofautisha 
maneno mawili ambayo yanakaribia kufanana kimatamshi lakini 
yana maana tofauti (vipengele k na o). Vipengele vingine 
ambavyo havikufanywa vizuri na watahiniwa hao ni (d), (e), (g), 
(i) na (n). Kwa mfano; katika kipengele (d) badala ya kutaja 
masharti ya kutayammamu watahiniwa wametaja hali 
zinazomfanya mtu aruhusiwe kutayammamu kama vile kuwa 

safarini, kuwa mgonjwa na kukosa maji. Kwenye kipengele (e) 
watahiniwa walipaswa kujua hesabu za sehemu na za asilimia ili 
waweze kupata mgawanyo wa Zakat ya mazao yaliyolimwa kwa 
kumwagilia maji na yale yanyeshewayo mvua, ujuzi ambao 
watahiniwa wengi hawakuwa nao. Pia katika kipengele (g) 
watahiniwa hao walishindwa kutofautisha kati ya najisi kubwa na 
hadathi kubwa na hivyo kuziweka katika daraja moja.  

 
2.1.5 Swali la 5: Tarekh 

 
Swali hili lilihusu mada za Tarekh. Mtahiniwa alitakiwa 
kuchagua neno au kifungu cha maneno (i) - (xxx) ili kukamilisha 
sentensi (a) - (o) kwa usahihi. Mada za Tarekh zilizotahiniwa ni 
Historia ya Mitume Walioteuliwa, Kulingania Uislamu Makka, 
Upinzani dhidi ya Dola ya Kiislamu, Ushindi wa Waislamu, 
Kulingania Uislamu Makka na Uanzishaji wa Dola ya Kiislamu 
Madina. Swali lilikuwa na vipengele 15 na kila kimoja kilikuwa 
na alama 2 ambapo jumla ya alama zote za swali hili ni 30. 
 
Swali lilijibiwa na Asilimia 99.6 ya watahiniwa wote waliofanya 
mtihani huu. Asilimia 63.5 walipata alama 13.5 hadi 30, asilimia 
22.8 walipata alama 9 hadi 13 na asilimia 13.7 walipata alama 0 
hadi 8, miongoni mwao asilimia 0.5 ya watahiniwa waliofanya 
swali hili walipata alama 0. Chati Namba 5 inaonesha ufaulu huo 
kwa asilimia. 

 

 
Chati Namba 5:  Mwonekano wa Alama za Watahiniwa kwa Asilimia 

Ufaulu wa watahiniwa wengi ni mzuri ambapo asilimia 86.3 ya 
watahiniwa waliojibu swali hili walipata kuanzia alama 9 
ambazo zilikuwa ufaulu wa wastani kwa swali hili. Wengi 
wameweza kuchagua majibu sahihi katika kujaza nafasi za 
vipengele vingi vya swali hili. Hii inaashiria kuwa walikuwa na 
maarifa ya kutosha katika mada mbalimbali za Tarekh. 
Vipengele ambavyo watahiniwa wengi wamekosa ni (a), (f), (j), 
(m) na (o). Katika vipengele ambavyo watahiniwa walikosa, 
walijibu kwa kuandika majibu ya kubuni ambayo hayakuwemo 
katika orodha ya maneno waliyopewa.  
 
 

2.2 KARATASI YA PILI 
 

2.2.1 Swali la 1: Hoja za Makafiri dhidi ya Qur’an 
 

Swali lilihusu mada ya Ithibati ya Qur’an kuwa ni kitabu cha 
Mwenyezi Mungu na liliwataka watahiniwa kujadili hoja 
zitolewazo na makafiri wakimsingizia Mtume Muhammad 
(s.a.w) kuitunga Qur’an kwa manufaa yake binafsi na kabila 
lake.  
 
Swali lilijibiwa na asilimia 60.2 ya watahiniwa waliofanya 
mtihani huu ambapo asilimia 94.6 walipata alama 0 hadi 7, 
miongoni mwao asilimia 27.9 ya watahiniwa waliojibu swali hili 
walipata alama 0, asilimia 4.1 walipata alama 7.5 hadi alama 11 
na asilimia 1.3 ya watahiniwa walipata alama 11.5 hadi 24 kati 
ya alama 25 za swali hili. Chati Namba 6 inaonesha ufaulu huo 
kwa asilimia. 

Chati Namba 6:  Mwonekano wa Alama za Watahiniwa kwa Asilimia 

 
Uchambuzi wa majibu ya watahiniwa unaonesha kuwa ufaulu wa 
watahiniwa katika swali hili ulikuwa hafifu. Watahiniwa wengi 
(94.6%) walishindwa kufikia alama 7.5 ambazo zilikuwa ufaulu 
wa wastani kwa swali hili. Baadhi ya watahiniwa hao walielewa 
kuwa wanatakiwa kuthibitisha kuwa Qur’an ni kitabu cha Allah 
(s.w.). Hivyo, watahiniwa walijadili hoja zinazopatikana ndani 
na nje ya Qur’an kama vile Mtume kurekebishwa utendaji wake 
katika baadhi ya mambo ndani ya Qur’an, Qur’an kujieleza kuwa 
ni kitabu cha Allah (s.w.) na kutojua kusoma na kuandika kwa 
Mtume (s.a.w.). Watahiniwa wengine wamejadili hoja za 
makafiri juu ya namna Mtume alivyoiandika Qur’an na hivyo 
wakaleta dondoo kama vile: Qur’an ni zao la mwenye kifafa, 
Mtume aliiandika Qur’an kwa msaada wa mtu aliyejua historia 
za mitume wa kale, Mtume kunakili vitabu vilivyoitangulia 
Qur’an na kwamba Mtume alikuwa mtunga mashairi. Hoja zote 
hizi sio majibu sahihi na hivyo kusababisha watahiniwa hao 
kupata alama hafifu. Kielelezo 1.1 kinaonesha mfano wa jibu la 
mtahiniwa aliyejibu kinyume na matakwa ya swali.  

Kielelezo 1.1 

Kielelezo 1.1 kinaonesha mfano wa jibu la mtahiniwa aliyeeleza 
uthibitisho wa Qur’an kuwa ni kitabu cha Allah (s.w) badala ya 
kujadili hoja zitolewazo na makafiri wakimsingizia Mtume 
Muhammad (s.a.w) kuitunga Qur’an kwa manufaa yake binafsi 
na kabila lake. 
 

Uchambuzi zaidi uliofanywa katika majibu ya watahiniwa 
unaonesha kuwa watahiniwa wachache (1.3%) waliweza kujibu 
na kupata alama nzuri. Watahiniwa hao walionekana kuwa na 
maarifa ya kutosha katika mada ya ithibati ya Qur’an kuwa ni 
kitabu cha Mwenyezi Mungu kwani waliweza kujadili kwa 
usahihi hoja zitolewazo na makafiri wakimsingizia Mtume 
Muhammad (s.a.w) kuitunga Qur’an kwa manufaa yake binafsi 
na kabila lake. Hoja zilizotolewa na watahiniwa ni pamoja na 
Mtume (s.a.w) kutunga Qur᾿an: ili kuleta umoja na ukombozi wa 
Waarabu, kwa ajili ya kurekebisha tabia ya Waarabu, ili 
ajinufaishe kiuchumi na ili kuwania madaraka na ukubwa. 
Kielelezo 1.2 kinaonesha mfano wa jibu la mtahiniwa aliyejibu 
swali hili kwa usahihi. 

Kielelezo 1.2 

Kielelezo 1.2 kinaonesha mfano wa jibu la mtahiniwa aliyeweza 
kujadili hoja zitolewazo na makafiri wakimsingizia Mtume 
Muhammad (s.a.w) kuitunga Qur’an kwa manufaa yake binafsi 
na kabila lake. 
 

2.2.2 Swali la 2: Sura Zilizoteuliwa 
 
Swali lilihusu mada ya Sura Zilizoteuliwa na lilipima ufahamu 
wa watahiniwa juu ya tafsiri ya Suratu dh-Dhuha na kisha 
kueleza mafunzo sita yatokanayo na sura hii.  

 
Swali lilijibiwa na Asilimia 11.6 ya watahiniwa wote waliofanya 
mtihani huu. Asilimia 68.5 walipata alama 11.5 hadi 25, asilimia 
10.6 walipata alama 7.5 hadi 11 na asilimia 20.9 walipata alama 
0 hadi 7 miongoni mwao asilimia 5.2 ya watahiniwa waliojibu 
swali hili walipata alama 0. Chati Namba 7 inaonesha ufaulu huo 
kwa asilimia. 

Chati Namba 7: Mwonekano wa Alama za Watahiniwa kwa Asilimia 

 
Kwa ujumla ufaulu wa watahiniwa katika swali hili ni mzuri 
kwani asilimia 79.1 ya watahiniwa wote walipata kuanzia alama 
7.5 ambazo zilikuwa ufaulu wa wastani kwa swali hili. 
Watahiniwa wengi (68.5%) waliweza kuandika tafsiri ya aya zote 
za Suratu dh-Dhuha na kisha kueleza vizuri mafunzo ya Sura hii. 
Majibu yao yanaonesha walikuwa wamehifadhi vizuri Suratu dh-
Dhuha na walikuwa na maarifa ya kutosha kuhusu mafunzo 
yatokanayo na Sura hii. Mafunzo manne yaliweza kuelezwa na 
watahiniwa wengi ambayo ni Allah kuwa na uwezo wa kuapia 
chochote katika viumbe vyake kwa umuhimu wa ujumbe 
anaokusudia kuutoa kwa waja wake, Allah (s.w.) yupo pamoja na 
waumini pale wanapokuwa katika jitihada za kuusimamisha 
Uislamu, mwanadamu muda wote aangalie alikotoka na 
awaangalie walio chini yake na umuhimu wa mwanadamu 
kuzishukuru neema alizojaaliwa na Allah (s.w.). Kielelezo 2.1 
kinaonesha mfano wa jibu la mtahiniwa aliejibu kwa usahihi.  

Kielelezo 2.1 

Kielelezo 2.1 kinaonesha mfano wa jibu la mtahiniwa 
aliyetafsiri Suratu-dh Dhuha na kisha kueleza mafunzo sita 
yatokanayo na Sura hii. 

Watahiniwa wachache (5.2%) walishindwa kubaini matakwa ya 
swali hivyo kushindwa kujibu kwa usahihi. Watahiniwa hao 
waliandika tafsiri ya Sura Nashrah badala ya Suratu dh-Dhuha na 
kutoa mafunzo sahihi ya Suratu dh-Dhuha hivyo kuweza kupata 
alama za chini. Ukaribu wa Sura hizi mbili katika maudhui 
umesababisha watahiniwa hao kuchanganya tafsiri ya Suratu 
Nashrah na kuweza kuandika mafunzo sahihi ya Suratil dh-
Dhuha. Vile vile kulikuwa na watahiniwa ambao hawakuihifadhi 
Tafsiri ya Suratil ya dh-Dhuha hivyo walishindwa kuandika 
tafsiri na kutoa mafunzo yatokanayo na Suratil dh-Dhuha. 
Watahiniwa hao walipata alama 0. Kielelezo 2.2 kinaonesha 
sampuli ya jibu la mtahiniwa aliyeshindwa kujibu swali kwa 
usahihi. 
 
Kielelezo 2.2 

 
Kielelezo 2.1 kinaonesha mfano wa jibu la mtahiniwa 
aliyeshindwa kutafsiri na kutoa mafunzo sita ya Suratu-dh 
Dhuha na badala yake alitafsiri na kutoa mafunzo ya Suratu 
Nashrah. 

2.2.3 Swali la 3:  Qur’an Kitabu cha Allah (s.w.) 
 

Swali hili lilihusu mada ya kushuka na kuhifadhiwa kwa Qur’an 
na lilipima uwezo wa mtahiniwa katika kuibua fikra juu ya 
Qur'an, ambapo lilimtaka mtahiniwa kueleza hekima sita za 
Qur’an kushushwa kwa lugha ya Kiarabu.  

 
Swali lilijibiwa na Asilimia 22.4 ya watahiniwa wote waliofanya 
mtihani huu. Asilimia  73.5 walipata alama 0 hadi 7 miongoni 
mwao asilimia 4.9 ya watahiniwa waliojibu swali hili walipata 
alama 0. Asilimia 22.4 walipata alama 7.5 hadi 11, asilimia 4.1 
walipata alama 11.5 hadi 25. Chati Namba 8 inaonesha ufaulu 
huo kwa asilimia. 

Chati Namba 8:  Mwonekano wa Alama za Watahiniwa kwa Asilimia 
 

Uchambuzi wa majibu ya watahiniwa unaonesha kuwa ufaulu wa 
watahiniwa katika swali hili ulikuwa hafifu. Hii inatokana na 
ukweli kuwa watahiniwa wengi (68.6%) waliofanya swali hili 
hawakuwa na uelewa wa kutosha wa mada ya Kushuka na 
Kuhifadhiwa kwa Qur’an kwani pamoja na kubaini matakwa ya 
swali, hawakuweza kueleza hekima sita za Qur’an kushushwa 
katika lugha ya kiarabu kwa usahihi. Watahiniwa hao walieleza 
hekima pungufu ya sita au walizitaja tu na kushindwa kutoa 

maelezo yenye mantiki yenye kutetea hoja walizozieleza, hivyo 
kupata alama za chini sana katika swali hili. Pia kulikuwa na 
watahiniwa wachache (4.9%) waliopata alama 0 kwa sababu 
hawakuwa na maarifa ya mada ya kushuka na kuhifadhiwa kwa 
Qur’an. Baadhi yao walieleza ushahidi wa kutoka kwenye 
Qur’an kuonesha kuwa imetoka kwa Allah (s.w) na pia baadhi 
yao walieleza nguzo sita za imani badala ya hekima sita za 
Qur’an kushushwa kwa lugha ya Kiarabu. Kielelezo 3.1 
kinaonesha sampuli ya jibu la mtahiniwa aliyejibu kinyume na 
matakwa ya swali. 

 
Kielelezo 3.1 

Kielelezo 3.1 kinaonesha sampuli ya jibu la mtahiniwa 
aliyetoa ushahidi kwenye Qur’an kuonesha kuwa imetoka kwa 
Allah (s.w) badala ya hekima sita za Qur’an kushushwa kwa 
lugha ya Kiarabu.  

 
Hata hivyo, watahiniwa wachache (4.1%) waliweza kueleza kwa 
usahihi hekima ya Qur’an kushushwa katika lugha ya Kiarabu na 
kupata alama nzuri. Watahiniwa hao waliweza kuzitaja hekima 
hizo ambazo ni pamoja na Kiarabu ni lugha ya Mtume (s.a.w) na 
wale alioanza kuwafikishia ujumbe, Kiarabu kinazungumzwa 
katika eneo kubwa kiasi cha kuweza kueleza kwa ufasaha 

matukio yote yaliyoenea duniani, hivyo itakuwa ni rahisi 
kutafsiri katika lugha nyingine bila kupoteza ujumbe, Kiarabu ni 
mojawapo ya lugha zitumikazo duniani hivyo Allah (s.w) 
aliitumia lugha hiyo ili kuufikisha ujumbe kwa ulimwengu 
mzima, Kiarabu ni chombo cha kuwaunganisha Waislamu wote 
ulimwenguni ili wadumishe udugu wao na umoja wao kama 
wanavyotakiwa wawe na Allah (s.w) aliye mjuzi wa kila jambo. 
Aidha, alijua kuwa ukuaji wa teknolojia za mawasiliano, 
uandishi, usafiri, na maingiliano ya watu vinakuja kwa kutumia 
lugha ya Kiarabu ili ujumbe ufike kila kona. Kielelezo 3.2 
kinaonesha mfano wa jibu la mtahiniwa aliyeweza kujibu kwa 
usahihi.  

 
Kielelezo 3.2 

Kielelezo 3.2 kinaonesha sampuli ya jibu la mtahiniwa 
aliyeweza kueleza hekima sita za Qur’an kushushwa katika 
lugha ya Kiarabu. 

 
2.2.4 Swali la 4: Kuamini Malaika wa Allah (s.w.) 

 
Swali lilihusu mada ya kuamini Malaika wa Mwenyezi Mungu 
na lilipima ufahamu wa mtahiniwa juu ya imani ya kuwepo 
malaika wa Allah (s.w.). Mtahiniwa alitakiwa kuzingatia kazi 
sita zifanywazo na Malaika ili kueleza jinsi imani juu ya kuwepo 
Malaika wa Allah (s.w.) inavyoathiri maisha ya kila siku ya 
mwanaadamu.  

Swali lilijibiwa na asilimia 32.1 ya watahiniwa wote waliofanya 
mtihani huu. Asilimia 41.1 walipata alama 11.5 hadi 25, asilimia 
22 walipata alama 7.5 hadi 11na asilimia 36.9  walipata alama 0 
hadi 7 na miongoni mwao asilimia 4.9 ya watahiniwa waliojibu 
swali hili walipata alama 0. Chati Namba 9 inaonesha ufaulu huo 
kwa asilimia. 
 

 
Chati Namba 9:  Mwonekano wa Alama za Watahiniwa kwa Asilimia 
 
Uchambuzi uliofanywa kwenye majibu ya watahiniwa unaonesha 
kuwa ufaulu wao katika swali hili ni mzuri. Watahiniwa (41.1%) 
waliopata alama nzuri walikuwa na maarifa ya kutosha katika 
mada ya kuamini Malaika wa Mwenyezi Mungu hivyo kuweza 
kujibu kwa kueleza kazi mbalimbali za Malaika na jinsi imani 
juu ya kuwepo Malaika wa Allah (s.w.) inavyoathiri maisha ya 
kila siku ya mwanadamu. Watahiniwa hao walitaja kazi zote za 
Malaika na kisha walieleza uhusiano wa kuamini kuwepo kwao 
kunavyoathiri maisha ya kila siku ya mwanadamu. Kielelezo 4.1 
kinaonesha sampuli ya jibu la mtahiniwa aliyejibu kwa usahihi. 

 
 
 
 

36.9% 

22% 

41.1% 

0 
10 
20 
30 
40 
50 
60 
70 
80 
90 

100 

0 - 7  7.5 - 11  11.5 - 25  

U
fa

ul
u 

ki
as

ili
m

ia
 

Alama 



26 
	
  
	
  

Kielelezo 4.1 

Kielelezo 4.1 kinaonesha sampuli ya jibu la mtahiniwa 
aliyeeleza jinsi imani juu ya kuwepo Malaika wa Allah (s.w.) 
inavyoathiri maisha ya kila siku ya mwanadamu. 

 
Watahiniwa waliopata alama za chini (32.1%), hawakuwa na 
uelewa wa mada ya kuamini Malaika wa Mwenyezi Mungu. 
Watahiniwa hao walishindwa kutoa maelezo sahihi jinsi imani 
juu ya kuwepo Malaika wa Allah (s.w.) inavyoathiri maisha ya 
kila siku ya mwanadamu na hivyo kupata alama za chini. 
Watahiniwa hao walitoa dondoo pungufu ya sita na pia 
kushindwa kutoa maelezo yanayojitosheleza katika baadhi ya 
dondoo. Wapo baadhi ya watahiniwa (4.9%) ambao walishindwa 
kutambua matakwa ya swali kwa kuwa hawakuelewa maana ya 
neno “inavyoathiri” katika swali hili hivyo kupata alama 0. 
Watahiniwa hao walitafsiri neno “Inavyoathiri” kwa maana ya 
madhara. Maelezo ya watahiniwa hao yalimtaka mwanadamu 
kuchukua tahadhari asije kuathirika na kazi yoyote miongoni 
mwa kazi za Malaika kinyume na maana halisi ya swali.  
Kielelezo 4.2 kinaonesha mfano wa jibu la mtahiniwa 
aliyeshindwa kujibu swali kwa mujibu wa maelekezo ya swali. 

Kielelezo 4.2 

 
Kielelezo 4.2 kinaonesha sampuli ya jibu la mtahiniwa 
aliyeeleza imani potofu kuhusu kuwepo kwa malaika badala ya 
kueleza jinsi imani juu ya kuwepo Malaika wa Allah (s.w.) 
inavyoathiri maisha ya kila siku ya mwanaadamu. 

2.2.5 Swali la 5: Mwisho wa Utume 
 

Swali lilihusu mada ya kuamini mitume wa Mwenyezi Mungu 
ambapo mtahiniwa alitakiwa kuthibitisha kuwa Mtume 
Muhammad (s.a.w.) ni Mtume wa mwisho kwa kutoa hoja tano. 

 
Swali lilijibiwa na Asilimia 35.7 ya watahiniwa wote waliofanya 
mtihani huu. Asilimia 58.8 walipata alama 0 hadi 7 miongoni 
mwao asilimia 5.4 ya watahiniwa waliojibu swali hili walipata 
alama 0. Asilimia 23.8 walipata alama 7.5 hadi 11, asilimia 17.4 
walipata alama 11.5 hadi 23.5. Chati Namba 10 inaonesha ufaulu 
huo kwa asilimia. 
 

 
Chati Namba 10:  Mwonekano wa Alama za Watahiniwa kwa Asilimia 
 
Uchambuzi uliofanywa kwenye majibu ya watahiniwa unaonesha 
kuwa ufaulu wa watahiniwa kwenye swali hili ulikuwa wa 
wastani. Watahiniwa wachache (17.4%) walimudu kujibu swali 
hili vizuri na kupata alama nzuri. Watahiniwa hao walikuwa na 
maarifa ya kutosha ya mada ya kuamini mitume wa Mwenyezi 
Mungu na pia walielewa matakwa ya swali hivyo kupata ufaulu 
mzuri. Hoja maarufu zilizobainishwa na watahiniwa hawa ni 
kukamilika kwa ujumbe wa Uislamu na Mtume Muhammad 
kutajwa ndani ya Qur’an kuwa ndiye Mtume wa mwisho. Baadhi 
ya watahiniwa (23.9%) walipata alama za wastani kwa kuwa 

walitumia hoja pungufu ya tano kuthibitisha kuwa Mtume 
Muhammad (s.a.w.) ni Mtume wa mwisho. Kielelezo 5.1 
kinaonesha sampuli ya jibu la mtahiniwa aliyeweza kujibu kwa 
usahihi. 

 
Kielelezo 5.1 

Kielelezo 5.1 kinaonesha sampuli ya jibu la mtahiniwa 
aliyeweza kutoa maelezo sahihi kuthibitisha kuwa Mtume 
Muhammad (s.a.w.) ni Mtume wa mwisho. 
 

Uchambuzi zaidi uliofanywa kwenye majibu ya watahiniwa 
unaonesha kuwa watahiniwa wengi (53.9) waliofanya swali hili 
hawakuweza kubainisha vizuri hoja zinazothibitisha kuwa 
Muhammad (s.a.w.) ni mtume wa mwisho na hivyo kupata alama 
chini ya wastani. Pamoja na kuelewa matakwa ya swali, 
watahiniwa hawa hawakuwa na maarifa ya kutosha ya mada ya 

kuamini mitume wa Mwenyezi Mungu hivyo kushindwa kujibu 
swali kwa usahihi. Pia wapo baadhi ya watahiniwa (5.4%) 
walioeleza nguzo ya kuamini mitume kama ndio hoja ya mwisho 
wa utume. Watahiniwa hao walipata alama 0 kwa kuwa 
walieleza sababu za kuwaamini mitume wote wa Allah (s.w) 
badala ya Hoja za Mtume Muhammad kuwa Mtume wa mwisho. 
Kielelezo 5.2 kinaonesha sampuli ya jibu la mtahiniwa 
aliyeshindwa kujibu swali kwa mujibu wa matakwa ya swali. 
 
Kielelezo 5.2 

Kielelezo 5.1 kinaonesha sampuli ya jibu la mtahiniwa 
aliyeshindwa kueleza maelezo sahihi kuthibitisha kuwa Mtume 
Muhammad (s.a.w.) ni Mtume wa mwisho. Mtahiniwa alitoa 
uthibitisho usio sahihi kueleza hakuna Mtume baada ya 
Muhammad (s.a.w). 

 
2.2.6 Swali la 6: Shirk na Madhara yake 

 
Swali lilihusu mada ya Shirk. Mtahiniwa alitakiwa kueleza aina 
kuu nne za Shirk kisha aoneshe madhara matatu ya Shirk kwa 
mujibu wa Qur’an.  

 
Swali lilijibiwa na asilimia 30 ya watahiniwa wote waliofanya 
mtihani huu. Asilimia 21.6 walipata alama 11.5 hadi 25, asilimia 

26 walipata alama 7.5 hadi 11 na asilimia 52.4  walipata alama 0 
hadi 7 na miongoni mwao asilimia 5.6 ya watahiniwa waliojibu 
swali hili walipata alama 0. Chati Namba 11 inaonesha ufaulu 
huo kwa asilimia. 

 

 
Chati Namba 11:  Mwonekano wa Alama za Watahiniwa kwa Asilimia 

 
Ufaulu wa watahiniwa katika swali hili ni mzuri kwani asilimia 
47.6 ya watahiniwa wote waliojibu swali hili walipata zaidi ya 
alama 7.5 ambazo zilikuwa ufaulu wa wastani. Watahiniwa 
wenye ufaulu mzuri (21.6%) walieleza aina kuu nne za Shirk na 
walionesha madhara matatu ya Shirk kwa mujibu wa Qur’an. 
Watahiniwa wenye ufaulu wa wastani (26%) waliweza kueleza 
aina nne za Shirk lakini walishindwa kutaja madhara ya Shirk 
hivyo kupata alama za wastani (7.5 hadi 11). Baadhi yao walitaja 
aina tatu za shirk badala ya nne na madhara pungufu ya matatu. 
Kielelezo 6.1 kinaonesha sampuli ya jibu la mtahiniwa aliyejibu 
kwa usahihi. 

Kielelezo 6.1 

Kielelezo 6.1 kinaonesha sampuli ya jibu la mtahiniwa 
aliyeeleza aina kuu nne za Shirk na pia alionesha madhara 
matatu ya Shirki kwa mujibu wa Qur’an. 

 
Uchambuzi zaidi wa majibu ya watahiniwa unaonesha kuwa 
baadhi ya watahiniwa (46.8%) walishindwa kujibu swali hili kwa 
usahihi hivyo kupata alama za chini. Watahiniwa hao waliweza 
kubaini aina za Shirk ambazo ni sahihi lakini walichanganya 

katika kueleza maana ya kila Shirk na pia hawakuweza kuonesha 
mifano sahihi kwa kila aina ya Shirk. Pia kuna watahiniwa 
wachache (5.6%) ambao walionekana kutokuwa na uelewa wa 
mada ya Shirk na maana ya Shirk kwa ujumla hivyo kupata 
alama 0. Watahiniwa hao walieleza aina za Shirki ambazo sio 
sahihi kama vile Shirk ya kifo, Shirk ya mizimu, Shirk ya unafiki 
na Shirk ya uchawi. Wapo pia watahiniwa walioeleza maana ya 
Shirk kuwa ni kuhudhuria katika sherehe au shughuli yoyote ya 
pamoja na kufikiri kuwa Shirk ni kitu kizuri sana. Kielelezo 6.2 
kinaonesha sampuli ya jibu la mtahiniwa aliyeshindwa kueleza 
maana ya Shirk hivyo kujibu kinyume na matakwa ya swali.  
 
Kielelezo 6.2 

Kielelezo 6.1 kinaonesha sampuli ya jibu la mtahiniwa 
aliyeeleza umuhimu wa kushiriki katika shughuli mbalimbali 
za watu badala ya kueleza aina kuu nne za Shirk na kuonesha 
madhara yake kwa mujibu wa Qur’an. 

2.2.7 Swali la 7: Kusimamisha Swala 
 

Swali lilihusu mada ya kusimamisha Swala na lilimtaka 
mtahiniwa kuainisha idadi ya rakaa za swala tano za kila siku 
kisha kuchambua umuhimu wa kusimamisha swala kwa kutoa 
hoja sita.  

 
Swali lilijibiwa na Asilimia 43.5 ya watahiniwa wote waliofanya 
mtihani huu. Asilimia 41.1 walipata alama 11.5 hadi 25, asilimia 
30.2 walipata alama 7.5 hadi 11 na asilimia 28.7 walipata alama 
0 hadi 7 miongoni mwao asilimia 2.1 ya watahiniwa waliojibu 
swali hili walipata alama 0. Chati Namba 12 inaonesha ufaulu 
huo kwa asilimia. 
 

 
Chati Namba 12:  Mwonekano wa Alama za Watahiniwa kwa Asilimia 

 
Uchambuzi uliofanywa katika majibu ya watahiniwa unaonesha 
kuwa ufaulu wa watahiniwa katika swali hili ni mzuri kwani 
asilimia 71.3 ya watahiniwa wote waliojibu swali hili walipata 
kuanzia alama 7.5 ambazo ndizo zinazoonesha ufaulu wa wastani 
kwa swali hili. Baadhi ya watahiniwa (41.1%) waliainisha vizuri 
rakaa za Swala zote tano na walimudu kuchambua umuhimu wa 

kusimamisha Swala. Dondoo zilizotolewa na watahilniwa wengi 
ni pamoja na Kusimamisha Swala humuepusha mja na mambo 
maovu na machafu, Swala ikisimamishwa itakuwa sababu ya mja 
kufaulu na hivyo kuingizwa peponi na Swala ni nguzo ya pili ya 
uislamu. Kielelezo 7.1 kinaonesha sampuli ya jibu la mtahiniwa 
aliyejibu swali hili kwa usahihi. 
 
Kielelezo 7.1 

Kielelezo 7.1 kinaonesha sampuli ya jibu la mtahiniwa 
aliyeainisha kwa usahihi idadi ya rakaa za swala tano za kila 
siku kisha kuchambua umuhimu wa kusimamisha swala katika 
Uislamu.  

 
Hata hivyo, kulikuwa na watahiniwa (26.6%) ambao 
walishindwa kujibu swali kwa usahihi hivyo kupata alama chini 
ya wastani. Katika kipengele cha kwanza cha swali baadhi yao 
badala ya kuainisha kila Swala na rakaa zake walitaja jumla ya 

rakaa za Swala za faradhi kwa siku ambazo ni kumi na saba. 
Katika kipengele cha pili cha swali baadhi yao walitumia mifano 
kama ndio hoja muhimu za kusimamisha Swala. Kwa mfano, 
mtahiniwa mmoja aliandika kuwa Swala ni muhimu kwani 
humuepusha mja na zinaa, ushirikina, husda na majivuno, 
vilevile hujenga umoja, ushirikiano na heshima kwa viongozi. 
Mtahiniwa alifanya uchambuzi wa hoja moja tu katika maelezo 
hayo ya swala humuepusha mja na maovu na machafu. 
Uwasilishaji huu wa majibu kwa kuandika hoja pungufu 
uliwafanya watahiniwa hao kupata alama za chini. Pia kuna 
watahiniwa wachache (2.1%) ambao walishindwa kuelewa 
matakwa ya swali hivyo kuleta majibu yasiyo sahihi na kupata 
alama 0. Watahiniwa hao walishindwa kuelewa istilahi ya 
“kusimamisha Swala” na kuitafsiri kama kuacha swala na 
matokeo yake walieleza sababu au udhuru wa muislamu kuacha 
Swala. Kielelezo 7.2 kinaonesha mfano wa jibu la mtahiniwa 
aliyeshindwa kubaini matakwa ya swali. 
 
Kielelezo 7.2 

Kielelezo 7.1 kinaonesha sampuli ya jibu la mtahiniwa 
aliyeshindwa kuelewa istilahi ya “kusimamisha Swala” na 
kuitafsiri kama kuacha Swala na kueleza sababu au udhuru wa 
muislamu kuacha swala badala ya kuchambua umuhimu wa 
kusimamisha swala katika Uislamu.  

 
2.2.8 Swali la 8: Familia ya Kiislamu 

 
Swali lilihusu mada ya Ndoa katika Uislamu na lilimtaka 
mtahiniwa kufafanua mambo sita ambayo ni wajibu kwa mume 
kumfanyia mkewe.  

Swali lilijibiwa na Asilimia 46.1 ya watahiniwa wote waliofanya 
mtihani huu. Asilimia 21.8 walipata alama 11.5 hadi 24, asilimia 
33.6 walipata alama 7.5 hadi 11 na asilimia 44.6  walipata alama 
0 hadi 7 miongoni mwao asilimia 0.9 ya watahiniwa waliojibu 
swali hili walipata alama 0. Chati Namba 13 inaonesha ufaulu 
huo kwa asilimia. 
 

 
Chati Namba 13:  Mwonekano wa Alama za Watahiniwa kwa Asilimia 

 
Ufaulu wa watahiniwa kwenye swali hili ni mzuri ambapo 
asilimia 55.4 ya watahiniwa waliofanya swali walipata kuanzia 
alama 7.5 ambazo zilikuwa ufaulu wa wastani kwa swali hili. 
Watahiniwa wengi (21.8%) walikuwa na maarifa ya kutosha ya 
mada ya Ndoa katika Uislamu hivyo kufafanua mambo ambayo 
ni wajibu kwa mume kumfanyia mkewe. Baadhi ya watahiniwa 
walipata alama za wastani (11.5 hadi 15) kwa kuwa walifafanua 
mambo manne badala ya sita yaliyohitajika. Mambo hayo ni; 
Mume amtimizie mke wake mahitaji ya lazima; Mume ampende 
mkewe; Mume atunze siri za nyumbani na Suala la uadilifu. Pia 
kulikuwa na watahiniwa walioweza kutaja na kueleza mambo 
sita ambayo ni wajibu kwa mume kumfanyia mkewe. Vile vile 
watahiniwa hao waliweza kuandika utangulizi na hitimisho zuri 
hivyo nakupata alama zaidi ya 20. Kielelezo 8.1 kinaonesha 
mfano wa jibu la mtahiniwa aliyejibu swali hili kwa usahihi.  



46 
	
  
	
  

Kielelezo 8.1 

Kielelezo 8.1 kinaonesha mfano wa jibu la mtahiniwa 
aliyefafanua kwa usahihi mambo sita ambayo ni wajibu kwa 
mume kumfanyia mkewe.  

 
Hata hivyo, watahiniwa (43.6%) walioshindwa kujibu swali hili 
vizuri na kupata alama za chini, walionesha kuwa na kasoro za 
aina mbalimbali kama kutoyajua mambo yaliyo wajibu kwa 
mume kumtimizia mkewe; kushindwa kutoa maelezo 
yanayoeleweka kwa dondoo sahihi walizomudu kuzibaini; 
kurudia jambo moja kwa lugha tofauti, mfano mume ampe 
mkewe mavazi, chakula na makazi kuwa ni dondoo tatu tofauti 
kumbe ni vipengele vya dondoo moja ya kumpa mke mahitaji ya 
msingi. Kielelezo 8.2 kinaonesha mfano wa jibu la mtahiniwa 
aliyeshindwa kujibu kwa usahihi. 

Kielelezo 8.2 

 

 
Kielelezo 8.2 kinaonesha mfano wa jibu la mtahiniwa 
aliyeeleza vitu mbalimbali ambavyo mume anapaswa 
kumnunulia mkewe badala ya kufafanua kwa usahihi mambo 
sita ambayo ni wajibu kwa mume kumfanyia mkewe. 

2.2.9 Swali la 9: Ndoa na Talaka 
 

Mada iliyotahiniwa katika swali hili ni Ndoa katika Uislamu. 
Mtahiniwa alitakiwa kutoa ufafanuzi wa talaka tano zisizorejea. 
Swali halikufanywa na watahiniwa wengi. Wengi wa 
waliolifanya swali hili wameonesha kutokuwa na maarifa ya 
kutosha juu ya mada ya talaka kwani ufaulu wao ulikuwa dhaifu. 

 
Swali lilijibiwa na asilimia 9.4 ya watahiniwa wote waliofanya 
mtihani huu. Asilimia 62.8 walipata alama 0 hadi 7 miongoni 
mwao asilimia 27.9 ya watahiniwa waliojibu swali hili walipata 
alama 0. Asilimia 18.2 walipata alama 7.5 hadi 11, asilimia 19 
walipata alama 11.5 hadi 23 kati ya alama 25. Chati Namba 14 
inaonesha ufaulu huo kwa asilimia. 
 

 
Chati Namba 14:  Mwonekano wa Alama za Watahiniwa kwa Asilimia 
 
Swali hili lilijibiwa na watahiniwa wachache sana kati ya wale 
waliofanya mtihani huu ambapo ufaulu wa watahiniwa hao 
ulikuwa wa wastani. Watahiniwa waliokuwa na ufaulu wa chini 
(34.9%) waliweza kuziainisha talaka zote zisizorejea lakini 
walizipa maana tofauti, hivyo kuchanganya maana ya talaka 
hizo. Pia baadhi ya watahiniwa (27.9%) walishindwa kuelewa 
matakwa ya swali hivyo kupata alama 0. Watahiniwa hao 
walieleza nguzo za ndoa ya Kiislamu badala ya kueleza masharti 
sita yanayopaswa kutekelezwa na muolewaji katika ndoa ya 

Kiislamu. Kielelezo 9.1 kinaonesha mfano wa jibu la mtahiniwa 
aliyeshindwa kujibu swali hili kwa usahihi. 

 
Kielelezo 9.1 

Kielelezo 9.1 kinaonesha mfano wa jibu la mtahiniwa aliyeeleza aina 
nne za talaka za kutamka kwa mdomo, kuandika, kumtuma mshenga 
na talaka za kinafsi ambazo hazipo katika aina za zisizorejewa.  

 
Uchambuzi zaidi wa majibu ya watahiniwa unaonesha kuwa 
watahiniwa wachache (19%) walikuwa na maarifa ya kutosha ya 
kuweza kujibu swali hili na kupata ufaulu mzuri. Baadhi ya 
watahiniwa hao walionesha kuzifahamu vizuri talaka zisizorejea 
na waliweza kuzitaja aina zake mbalimbali na kutoa ufafanuzi 
mzuri kwa kubainisha maana ya aina za talaka waliyoitaja na 
hivyo kupata alama za kuridhisha. Aidha watahiniwa wengine 
waliweza kufafanua zaidi namna inavyotokea na kisha kuonesha 
nini cha kufanya endapo mume na mke wanataka kurudiana. 
Aina za talaka zisizorejewa ni pamoja na Talaka tatu, talaka ya 
I᾿laa, talaka ya Zihar, talaka ya Li᾿an na talaka ya Khul’u. 
Watahiniwa hao walipata alama nzuri. Kielelezo 9.2 kinaonesha 
sampuli ya jibu la mtahiniwa aliyejibu kwa usahihi.  

Kielelezo 9.2 

Kielelezo 9.2 kinaonesha mfano wa jibu la mtahiniwa aliyetaja 
na kueleza kwa usahihi aina za talaka zisizorejea ambazo 
hazipo katika daraja ya zisizorejewa. 

 
2.2.10 Swali la 10: Vita vya Uhud 

 
Swali lilihusu mada ya Upinzani dhidi ya Dola ya Kiislamu na 
lilipima ufahamu wa watahiniwa juu ya vita vya Uhud. Swali 
lilimtaka mtahiniwa kuchambua mafunzo sita yatokanayo na vita 
vya pili vikubwa alivyoshiriki Mtume (s.a.w.).  

 
Swali lilijibiwa na asilimia 48.6 ya watahiniwa wote waliofanya 
mtihani huu. Asilimia 71.2 walipata alama 0 hadi 7 miongoni 
mwao asilimia 16.2 ya watahiniwa waliojibu swali hili walipata 
alama 0, asilimia 19.6 walipata alama 7.5 hadi 11, asilimia 9.2 
walipata alama 11.5 hadi 23.5. Chati Namba 15 inaonesha ufaulu 
huo kwa asilimia. 

Chati Namba 15:  Mwonekano wa Alama za Watahiniwa kwa Asilimia 
 
Uchambuzi wa majibu ya watahiniwa unaonesha kuwa ufaulu wa 
watahiniwa katika swali hili ni hafifu. Hii inatokana na ukweli 
kuwa asilimia 71.2 ya watahiniwa wote walipata chini ya alama 
7.5 ambao ndio ulikuwa ufaulu wa wastani kwa swali hili. 
Watahiniwa waliopata alama za wastani (19.6%) hawakuwa na 
maarifa ya kujibu swali kwa usahihi. Watahiniwa hao 
walichanganya mafunzo sahihi ya vita vya Uhuud na mafunzo 
yasiyo sahihi. Pia watahiniwa hao hawakuwa na melezo ya kina 
pamoja na mifano juu ya mafunzo waliyoyaainisha na wengine 
waliainisha mafunzo ya aina moja kwa maneno tofauti. Kwa 
mfano walieleza mafunzo ya umuhimu wa kumtii Mtume, 
kumheshimu Mtume na kumfuata Mtume kuwa ni mafunzo 
tofauti. Vilevile watahiniwa wengine (16.2%) walishindwa 
kutambua vita vya pili alivyoshiriki Mtume (s.aw) na hivyo 
kujibu kinyume na maelekezo ya swali na kupata alama 0. 
Badala ya kuchambua mafunzo ya vita vya Uhud ambavyo 
vilikuwa vya pili, watahiniwa hao walichambua mafunzo ya vita 
tofauti tofauti kama vile vita vya Badri, Handak na Ahzaab. 
Kielelezo 10.1 kianonesha mfano wa jibu la mtahiniwa 
aliyeshindwa kujibu kwa usahihi. 

Kielelezo 10.1 

Kielelezo 10.1 kinaonesha sampuli ya jibu la mtahiniwa 
aliyeeleza nguzo za imani ya Kiislamu badala ya kuchambua 
mafunzo sita yatokanayo na vita vya pili vikubwa alivyoshiriki 
Mtume (s.a.w.). 

Watahiniwa wachache (9.3%) waliweza kujibu swali hili na 
kupata alama za juu. Baadhi ya watahiniwa hao walitambua 
kuwa vita vya pili vilivyokusudiwa kwenye swali ni vya Uhud na 
hivyo kuyabaini mafunzo na kutoa maelezo ya kuhusu mafunzo 
hayo. Hata hivyo, watahiniwa hao walibainisha mafunzo 
pungufu ya sita hivyo kupata alama za kati (11.5 hadi 17). 
Watahiniwa wengine waliweza kubaini mafunzo sita ya vita vya 
Uhud na kutoa maelezo ya kina pamoja na utangulizi na 
hitimisho zuri hivyo kupata kuanzia alama 18 hadi 23.5. 
Mafunzo yaliyotolewa na watahiniwa hao ni pamoja na 
Waislamu kujizatiti kwa kadri ya uwezo wao katika kupigania 
dini ya Allah (s.w), kutovunja amri ya Allah (s.w) na mtume 
wake, kutoyafumbia macho makosa ya watu wachache kwani 
athari ikitokea itakuwa kwa jamii nzima, kuliwazwa waislamu 
kwa kutangaziwa msamaha baada ya kurejea katika mapambano 
na njia pekee ya kuwabainisha wanafiki katika jamii ya waislamu 
ni kupigania dini ya Allah (s.w). Kielelezo 10.2 kinaonesha 
mfano wa jibu la mtahiniwa aliyejibu kwa kufuata matakwa ya 
swali. 

Kielelezo 10.2 

Kielelezo 10.2 kinanonesha sampuli ya jibu la mtahiniwa 
aliyechambua kwa usahihi mafunzo sita yatokanayo na vita 
vya pili vikubwa alivyoshiriki Mtume (s.a.w.). 

 
2.2.11 Swali la 11: Dola ya Kiislamu baada ya Kutawafu Mtume 

(s.a.w) 
 

Swali lilihusu mada ya historia ya dola ya Kiislamu baada ya 
kufa Mtume (s.a.w.) na lilimtaka mtahiniwa kueleza njia tatu za 
kumpata Khalifa kisha kubainisha majukumu manne ya Khalifa 
kwa kurejea historia ya dola ya Kiislamu baada ya kutawafu 
Mtume (s.a.w.).  

 
Swali lilijibiwa na asilimia 17.3 ya watahiniwa wote waliofanya 
mtihani huu. Asilimia 77.3  walipata alama 0 hadi 7 miongoni 
mwao asilimia 15.4 ya watahiniwa waliojibu swali hili walipata 
alama 0, asilimia 14.6 walipata alama 7.5 hadi 11, asilimia 8.1 
walipata alama 11.5 hadi 23.5. Chati Namba 16 inaonesha ufaulu 
huo kwa asilimia. 

Chati Namba 17:  Mwonekano wa Alama za Watahiniwa kwa Asilimia 

 
Ufaulu wa watahiniwa katika swali hili ni hafifu. Hii inatokana 
na ukweli kuwa asilimia 77.3 ya watahiniwa wote walipata chini 
ya alama 7.5 ambazo ndio zilikuwa ufaulu wa wastani kwa swali 
hili. Watahiniwa hao walionekana kutojua njia za kumpata 
Khalifa kwa kutojua utaratibu uliofuatwa ili kumpata Khalifa 
baada ya kutawafu Mtume (s.a.w.). Watahiniwa hao walieleza 
kuhusu uchaguzi au uteuzi wa viongozi kwa kutumia taratibu 
zilizozoeleka katika serikali za kidunia kwa kuainisha njia 
zilizotumika pamoja na kuchaguliwa kwa kura au kuteuliwa au 
kufanya mapinduzi. Watahiniwa wengine walielezea sifa za mtu 
anayefaa kuwa Khalifa kama vile awe na umri mkubwa, awe 
amehifadhi Qur’an na Hadithi za Mtume na awe mcha Mungu. 
Kwenye majukumu ya Khalifa walitoa maelezo ya jumla kama 
vile Khalifa analo jukumu la kuwapenda, kuwasikiliza, 
kuwahurumia waislamu, kuwa mkweli na mwaminifu kwa 
waislamu. Kielelezo 11.1 kinaonesha sampuli ya jibu la 
mtahiniwa aliyeshindwa kujibu swali kwa usahihi.  

Kielelezo 11.1 

 

 
Kielelezo 11.1 kinaonesha sampuli ya jibu la mtahiniwa 
aliyeeleza historia ya dola ya Kiislamu badala ya kueleza njia 
tatu za kumpata Khalifa na kubainisha majukumu manne ya 
Khalifa.  

 
Aidha, wapo watahiniwa wachache (8.1%) walioweza kujibu 
swali hili na kupata ufaulu mzuri. Watahiniwa hao walikuwa na 
uelewa wa mada ya historia ya dola ya Kiislamu baada ya kufa 

Mtume (s.a.w.) hivyo waliweza kuonesha namna alivyopatikana 
Khalifa wa kwanza yaani Abubakar (r.a). Pia walizitaja dalili 
mbalimbali zilizoachwa na Mtume (s.a.w.) zilizowaongoza 
maswahaba kumteua awe kiongozi wao. Aidha, walionesha 
alivyopatikana Khalifa wa pili, wa tatu na wa nne. Watahiniwa 
wengine walimudu pia kuainisha vizuri majukumu ya Khalifa wa 
Dola ya Kiislamu ambayo ni pamoja na kujenga maisha ya 
binadamu juu ya msingi wa ucha Mungu na matendo mema, 
kulinda mipaka ya dola kwa gharama yoyote, kuteua viongozi 
mbalimbali wa dola ikiwa ni pamoja na wakuu wa majimbo na 
kusikiliza kesi na kutoa hukumu stahili kwa mujibu wa sheria ya 
Uislamu. Kielelezo 11.2 kinaonesha sampuli ya jibu la 
mtahiniwa aliyejibu swali kwa usahihi.  

 
Kielelezo 11.2 

Kielelezo 11.2 kinaonesha sampuli ya jibu la mtahiniwa 
aliyeeleza kwa usahihi njia tatu za kumpata Khalifa na pia 
alibainisha majukumu manne ya Khalifa kwa kurejea historia 
ya dola ya Kiislamu baada ya kutawafu Mtume (s.a.w.).  

 
 

2.2.12 Swali la 12: Maadui wa Dola ya Kiislamu Madina 
 

Swali lilihusu mada ya upinzani dhidi ya dola ya Kiislamu 
Madinah na lilipima uelewa wa mtahiniwa katika kueleza 
mambo sita yanayodhihirisha uadui wa wanafiki dhidi ya Dola 
ya Kiislamu Madinah.  

Swali lilijibiwa na asilimia 22.6 ya watahiniwa wote waliofanya 
mtihani huu. Asilimia 79.6  walipata alama 0 hadi 7 miongoni 
mwao asilimia 26.6 ya watahiniwa waliojibu swali hili walipata 
alama 0, asilimia 13.4 walipata alama 7.5 hadi 11, asilimia 7 
walipata alama 11.5 hadi 22.5. Chati Namba 17 inaonesha ufaulu 
huo kwa asilimia. 
 

 
Chati Namba 17:  Mwonekano wa Alama za Watahiniwa kwa Asilimia 
 
Ufaulu wa watahiniwa katika swali hili ulikuwa ni hafifu. 
Watahiniwa wengi (79.6%) walishindwa kujibu swali hili kwa 
usahihi na kupata chini ya alama 7. Watahiniwa wengi (53%) 
walieleza uadui wa makafiri kwa ujumla wakijumuisha vitendo 
vya dunia ya sasa dhidi ya uislamu ikiwemo; waislamu kuitwa 
magaidi, nchi za waislamu kuvamiwa na Masheikh kufungwa 
bila sababu. Watahiniwa hao walipata alama za chini kwa sababu 
majibu yao yalikuwa mafupi na yanayoeleza mambo pungufu ya 
sita.  Watahiniwa (26.6%) waliopata alama 0, walishindwa 
kuelewa matakwa ya swali hivyo kujibu kinyume na 
walichoulizwa. Wengi wa watahiniwa hao, walijikita katika sifa 
za wanafiki kama zilivyoelezwa kwenye Hadithi ya mtume 
inayoeleza sifa tatu za mnafiki ambazo ni kutotimiza ahadi, 
kusema uongo, kuvuka mipaka pale wanapoaminiwa. Pia 
walieleza vitimbi vya makafiri dhidi ya Mtume (s.a.w.) na 
wafuasi wake. Kwa mfano, kuwatukana, kuwaua, kuibeza 

Qur’an na kuanzisha vita dhidi ya Waislamu. Wengine walieleza 
kuwa wanafiki walipinga misingi yote aliyoiasisi Mtume (s.a.w) 
alipokuwa akiweka misingi ya dola ya Kiislamu hivyo walielezea 
kuwa wanafiki walikataa ujenzi wa msikiti, upatanishaji wa 
kabila la Aus na Khazraj, Katiba ya Madinah na uundwaji wa 
sekretarieti ya Mtume. Majibu yote hayo hayakuwa sahihi na 
yalisababisha watahiniwa kutopata alama. Kielelezo 12.1 
kinaonesha mfano wa jibu la mtahiniwa aliyeshindwa kujibu 
swali kwa usahihi.  
 
Kielelezo 12.1 

Kielelezo 12.1 kinaonesha mfano wa jibu la mtahiniwa 
aliyeeleza hatua alizozitumia Mtume Muhammad (s.a.w) 
kuunganisha umma wa Kiislamu badala ya kueleza mambo 
sita yanayodhihirisha uadui wa wanafiki dhidi ya Dola ya 
Kiislamu Madinah.  
 

Watahiniwa wachache (7%) waliojibu swali hili vizuri waliweza 
kuainisha mambo mbalimbali yadhihirishayo uadui wa wanafiki 
dhidi ya Dola ya Kiislamu yakiwemo; kula njama na makafiri 
kutaka kumdhuru mtume na waislamu, kujiengua kwenye 
misafara ya vita; kuzua uongo dhidi ya waumini kama 
kumsingizia Bi Aisha (r.a) kuwa kazini, kuwagombanisha 
waumini kama kisa cha Aus na Khazraj na kujenga msikiti ili 
kiwe kichaka cha kuhujumu Uislamu huku wakipanga kumuua 
Mtume (s.a.w) pindi atakapouzuru msikiti huo. Kielelezo 12.2 
kinaonesha mfano wa jibu la mtahiniwa aliyejibu swali kwa 
usahihi. 

Kielelezo 12.2 

 



71 
	
  
	
  

 
 Kielelezo 12.1 kinaonesha mfano wa jibu la mtahiniwa 
aliyeeleza mambo sita yanayodhihirisha uadui wa wanafiki 
dhidi ya Dola ya Kiislamu Madina.  

3.0 UCHAMBUZI WA UFAULU KWA KILA MADA 
 
Tathmini ya karatasi ya kwanza ya mtihani huu inaonesha kuwa 
watahiniwa walifanya vizuri katika mada za Fiqh, Tarekh, Qur’an na 
sunnah na Hadithi na walikuwa na ufaulu wa wastani katika mada za 
Tawhiid. Katika karatasi ya pili ufaulu wa watahiniwa ulikuwa ni mzuri 
katika mada za Fiqh na Tawhiid na wa wastani katika mada za Qur'an. Pia 
ufaulu hafifu ulionekana katika mada ya Tarekh. Kwa ujumla ufaulu wa 
watahiniwa katika karatasi ya kwanza ni mzuri ukilinganishwa na ufaulu 
wao katika karatasi ya pili (rejea kimbatisho A). 
 
Sababu za watahiniwa kufanya vibaya ni pamoja na kuandika majibu 
yasiyoendana na matakwa ya swali, kutosoma na kuelewa vizuri matakwa 
ya swali na uwezo mdogo wa watahiniwa kueleza dondoo sahihi 
walizozitaja. Mada iliyofanyika vizuri zaidi ni mada ya Qur’an (Sura 
Zilizoteuliwa) ambayo ilikuwa na asilimia 79.1 na mada iliyofanyika 
vibaya zaidi ni mada ya Tarekh (Upinzani dhidi ya Dola ya Kiislamu 
Madina) ambayo ilikuwa na asilimia 20.4 wakati mada iliyofanyika kwa 
wastani ilikuwa mada ya Tawhiid (Kuamini Mitume wa Mwenyezi Mungu) 
ambayo ilikuwa na asilimia 40.5. Kwa ujumla ufaulu wa mwaka 2015 
umepanda kwa asilimia 24.67 ukilinganisha na ufaulu wa mwaka 2014 
(rejea kiambatisho B). 

 
4.0 HITIMISHO 

 
Kwa ujumla Mtihani wa Kidato cha Nne katika somo la Elimu ya Dini ya 
Kiislamu mwaka 2015 ulizingatia Muhtasari wa somo la Elimu ya Dini ya 
Kiislamu na maswali yote yalihusisha ngazi zote za majazi ya utambuzi 
yaani maarifa, ufahamu, matumizi, uchambuzi, uundaji na tathmini. 
Kiwango cha ufaulu kwa watahiniwa kilikuwa ni kizuri ambapo wastani wa 
ufaulu kwasomo hili ni asilimia 51.2. 

Uchambuzi huu ulionesha changamoto mbalimbali ambazo hazina budi 
kutatuliwa kama vile kutofuata maelekezo ya swali, kushindwa kutoa 
maelezo yanayojitosheleza na uelewa mdogo wa mada mbalimbali na hasa 
mada za Tarekh na Tawhiid. Ili kuinua zaidi kiwango cha ufaulu kwa mada 
zote katika mtihani wa Kidato cha Nne, jitihada zinahitajika katika 

ufundishaji na ujifunzaji ili kuwajengea watahiniwa ujuzi katika kujieleza 
bila kikwazo chochote hasa ikizingatiwa kuwa Elimu ya Dini ni msingi 
mzuri kwa kumuandaa mtoto kimaadili. 
 

5.0 MAPENDEKEZO 
 
Ili kuinua kiwango cha ufaulu kwa watahiniwa wajao wa somo la Elimu ya 
Dini ya Kiislamu mambo yafuatayo yanapendekezwa: 
 
(a) Ni muhimu walimu wajitahidi kufundisha na kumaliza mapema 

mada zote za muhtasari ili kuwapa fursa watahiniwa kufanya rejea 
mbalimbali katika kujiandaa na mtihani. 

 
(b) Watahiniwa wajengewe tabia ya kujisomea vitabu vya kiada na ziada 

ili kuimarisha maarifa wanayoyapata darasani na waweze kutoa 
majibu yenye kutosheleza. 

 
(c) Watahiniwa wajengewe tabia ya kuthamini usomaji wa Qur’an na 

Hadithi za Mtume (s.a.w.) ili kuepuka kutoa tafsiri, mafunzo na 
maelezo ya Sura na Hadithi ambazo hazikidhi yale waliyoulizwa.  

 
(d) Watahiniwa waelekezwe mbinu mbalimbali sahihi za uwasilishaji 

wa majibu katika mitihani. Ni muhimu sana wasisitizwe kusoma kwa 
makini na kuelewa kisha kuzingatia maelekezo yaliyotolewa katika 
mzizi wa swali.  

Kiambatisho A 

MCHANGANUO WA MADA ZILIZOFANYIKA VIZURI NA HAFIFU 
CSEE 2015 

             Karatasi ya Kwanza 
Na. Mada Nambari 

ya swali 
Asilimia ya 
Watahiniwa 
Waliopata Wastani 
wa Alama 30 au 
Zaidi 

Maoni 

1    Tarekh 5 86.3 Vizuri 
2   Qur'an 2 59.9 Vizuri 
3 Sunnah na   Hadithi 1 49.7 Vizuri 

4 Fiqh 4 49.6 Vizuri 
5 Tawhiid 3 44.3 Wastani 

Wastani wa Jumla wa Ufaulu 58.8  
 
           Karatasi ya Pili 

Na. Mada 
Ufaulu wa Kila Swali  

Asilimia ya 
Watahiniwa 
waliopata Wastani 
wa Alama 30 au 
Zaidi 

Maoni 

Nambari ya 
Swali 

Asilimia ya 
Ufaulu  

1 Fiqh 
7 71.3 

54.6 Vizuri 8 55.4 
9 37.2 

2 Tawhiid 
4 63.1 

50.6 Vizuri 6 47.6 
5 41.2 

3 Qur’an  
2 79.1 

40.3 Wastani 3 36.5 
1 5.4 

4 Tarekh 
10 28.8 

23.9 Hafifu 11 20.4 
12 20.4 

Wastani wa Jumla wa Ufaulu 42.3   

Kiambatisho B 
UCHAMBUZI WA UFAULU WA WATAHINIWA KATIKA MADA MBALI 
MBALI 
 
KARATASI YA KWANZA 
Na. Mada 2014 2015 

Idadi 
ya 
maswal
i 

Asilimia ya 
Watahiniwa 
Waliopata 
Wastani wa 
Alama 30 au 
Zaidi 

Maoni Idadi ya 
maswali 

Asilimia ya 
Watahiniw
a 
Waliopata 
Wastani wa 
Alama 30 
au Zaidi 

Maoni 

1 Sunnah 
na 
Hadithi 

1 70.4 Vizuri 1 49.7 Vizuri 

2 Fiqh 1 71.1 Vizuri 1 49.6 Vizuri 
3 Qur’an 1 53.7 Vizuri 1 59.9 Vizuri 
4 Tarekh 1 46.7 Wasta

ni 
1 86.3 Vizuri 

5 Tawhiid  1 9.4 Hafifu 1 44.3 Wastani 

 
KARATASI YA PILI 
Na Mada 2014 2015 

Idadi ya 
maswali 

Asilimia ya 
Watahiniwa 
Waliopata 
Wastani wa 
Alama 30 au 
Zaidi 

Maoni Idadi 
ya 
masw
ali 

Asilimia ya 
Watahiniwa 
Waliopata 
Wastani wa 
Alama 30 au 
Zaidi 

Maoni 

1 Qur’an 3 45.2 Wastani 3 40.3 Wastani 
2 Fiqh 3 37.4 Wastani 3 54.6 Vizuri 
3 Tawhiid 3 36.3 Wastani 3 50.6 Vizuri 
4 Tarekh 3 15.8 Hafifu 3 23.9 Hafifu 
 






